
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সপ্তম পরিচ্ছেদ °@
এখন স্থানাস্তরে চাকরী করে । এই দুর্ঘটনার সময় শঙ্করের বিবাহ হয় নাই, বিবাহের পর একদিন কথা প্রসঙ্গে সে তাহার স্ত্রীর নিকট এ রহস্ত প্রকাশ করে। শঙ্করের স্ত্রীর স্বভাব চরিত্র ভাল ছিল না, তাহার পেটে কথা থাকিত না, সে তাহার কোন কোন প্রণয়ীর নিকট সকল কথা প্রকাশ করিয়া দেয় ; সুতরাং অল্পদিনের মধ্যেই কথাটা সকলে জানিয়া ফেলিল ।”
মেট সাহেব মুহূৰ্ত্তকাল কি চিন্তা করিলেন, তাহার পর বলিলেন, "একটা দুশ্চরিত্রা স্ত্রীলোক বা কয়েকটা ছোট লোক আমার সম্বন্ধে যে
মিথ্যা গল্প করিয়াছে তাহারই উপর নির্ভর করিয়া আমার বিরুদ্ধে আদালতে অভিযোগ করিতে পারে এমন দুঃসাহসিক কে আছে ?”
জেমসেটুজি বলিলেন, “কোনও ছোট লোকের মুখের কথা নয় ; আপনার দুষ্কৰ্ম্মের গুরুতর প্রমাণ বর্তমান আছে।”
মেটা সাহেব অসহিষ্ণু ভাবে বলিলেন, “কি তুমি কি বলিতে চাও আমার পরম বন্ধু খাঁ বাহাদুর বেনানজি পেটেলু আমাকে বিড়ম্বিত ও বিপন্ন করিবার জন্য তোমাদের ষড়যন্ত্রে যোগ দিয়াছেন ?”
জেমসেটুজি বলিলেন, “না, আপনার বিরুদ্ধে তিনি ষড়যন্ত্র কোনও করেন নাই, কোন মৌখিক অভিযোগও উপস্থিত করেন নাই ; এই হত্যাকাণ্ডের বিবরণ তিনি স্বহস্তে লিথিয়া রাখিয়াছেন !”
মেটা সাহেব আবেগের সহিত বলিলেন, “ইহা মিথ্যা কথা।” জেমসেটুজি নিৰ্ব্বিকার ভাবে বলিলেন, “আপনার বন্ধু খাঁ বাহাদুর বেনানজি পেটেল এই হত্যাকাণ্ড সম্বন্ধে যে সকল বিবরণ লিখিয়া রাখিয়াছিলেন, তাহ যে আর কাহারও দৃষ্টিগোচর হইতে পারে তাহ

		 এই পাতা শেষ সম্পাদিত হয়েছে ০৮:৫২টার সময়, ১ আগস্ট ২০১৬ তারিখে।

